Scumond da publicaziun fin

mesemna, ils 14-3-2007, a las 11.00

Communicaziun a las medias

davart il quint dal chantun Grischun 2006

Las finanzas grischunas èn en in bun stadi

Cun il quint dal chantun 2006 cuntinuescha la tendenza positiva ch'exista dapi l'onn 2004. Areguard ils custs ed areguard ils retgavs ordinaris serra il quint allegraivlamain cun in surpli dal retgav da 121.3 milliuns francs. Cunzunt grazia a retgavs fiscals bler pli gronds vegn surpassà il resultat budgetà per circa 75 milliuns francs ed il resultat dal quint 2005 per bunamain 31 milliuns francs. Questa cumprova na cuntegna betg ils retgavs extraordinaris da totalmain 235.8 milliuns francs da la banca chantunala grischuna (BCG). Quests retgavs spezials èn destinads d'ina vart a tschintg projects innovativs (100 milliuns francs), da l'autra vart duain els gidar a metter la nova concepziun da la gulivaziun da finanzas e da las incumbensas tranter il chantun e las vischnancas (project LGF II) sin in nov fundament. 

Las investiziuns nettas importan 167 milliuns francs, e quai senza la reducziun dal chapital da dotaziun da la BCG. Il volumen budgetà vegn sutpassà per 5.2 milliuns francs, il volumen budgetà da l'onn precedent vegn dentant surpassà per 18.8 milliuns francs resp. per 12.7 %. 

Il grad d'atgna finanziaziun (senza posiziuns extraordinarias) importa 194.2 % (onn precedent 167.9 %). Resguardond ils retgavs supplementars ha pudì vegnir reducì il debit chantunal betg cuvrì, e quai da 438 milliuns francs ad 8.5 milliuns francs.

Cun il quint 2006 han pudì vegnir realisadas tut las finamiras dal cussegl grond ch'èn impurtantas per la politica da finanzas. Sco tar ils quints dal chantun 2004 e 2005 po er il quint dal chantun 2006 vegnir serrà cun in resultat positiv. Quai è impurtant per ils proxims onns, cunquai ch'i ston vegnir cumpensadas ulteriuras grevezzas. Uschia smanatschan al chantun grondas perditas da rendita, e quai tranter auter pervia da la revisiun da la lescha da taglia ch'è gia vegnida concludida. Gia per dumagnar questas grevezzas supplementaras èsi indispensabel d'accumular avunda agen chapital e da duvrar er vinavant ils daners publics en moda spargnusa. 

Quint current

L'onn 2006 èn resultads – tras duas mesiras spezialas da la BCG – retgavs extraordinaris da stgars 236 milliuns francs. Il favrer 2006 ha la BCG pajà enavos al chantun chapital da dotaziun da nominalmain 20 milliuns francs, e quai cun l'agio correspundent che ha in effect sin la rendita e che importa totalmain 99.8 milliuns francs. L'avrigl 2006 ha il chantun transfurmà 20 milliuns francs dal chapital da dotaziun en certificats da participaziun (CP) da la BCG ed ha mess a disposiziun quels en connex cun l'emissiun d'in emprest convertibel da 240 milliuns francs che dura otg onns. Ils CP vegnan manads en la facultad finanziala e ston – tenor ils princips da rendaquint – vegnir valitads cun 70 % da la valur da bursa a la fin da l'onn 2006. La nova valitaziun ha chaschunà in gudogn da revalitaziun da 136 milliuns francs. Ils dus retgavs extraordinaris duain star a disposiziun per realisar dus projects spezials. Tenor il conclus dal cussegl grond dal zercladur 2006 vegn impundì l'agio per tschintg projects innovativs. Il success da valitaziun dals CP duai vegnir impundì per la nova concepziun da la gulivaziun da finanzas e da las incumbensas tranter il chantun e las vischnancas (project LGF II). Questas duas posiziuns ston pia vegnir consideradas separadamain dal resultat ordinari dal quint dal chantun.

Las expensas totalas dal quint current ordinari importan 2'211.2 milliuns francs. Ellas sa chattan per 36.9 milliuns francs u per 1.7 % sur il preventiv. En cumparegliaziun cun il quint da l'onn precedent è quai ina reducziun da 25.7 milliuns francs u dad 1.2 %. Il retgav total è – medemamain senza posiziuns extraordinarias – s'augmentà per 112.6 milliuns francs u per 5.1 % sin 2'332.5 milliuns francs en cumparegliaziun cun il preventiv. Cumpareglià cun il quint 2005 importa l'augment dal retgav rectifitgà dentant mo 4.9 milliuns francs u 0.2 %. Il surpli ordinari dal retgav ch'è vegnì realisà surpassa cun 121.3 milliuns francs il resultat da l'onn precedent – ch'è da sia vart gia stà fitg bun – per 30.6 milliuns francs (+ 33.7 %) ed il preventiv schizunt per 75.7 milliuns francs (+ 166 %). 

Da la vart da la rendita èn impurtantas cunzunt las entradas pli grondas or da taglias chantunalas. Cun 733.5 milliuns francs surpassan ils retgavs da taglia tant il preventiv sco er l'onn precedent per var 39 milliuns francs (+ 5.6 %). Dal retgav supplementar tutgan 4 milliuns francs a las taglias sin las entradas e sin la facultad da persunas natiralas e 32 milliuns francs a las taglias sin il gudogn e sin il chapital da persunas giuridicas. La consegna dal gudogn da la BCG al chantun (+ 9.4 milliuns francs, inclusiv l'indemnisaziun per la garanzia chantunala ed inclusiv la dividenda sin CP da la BCG) – ch'è cumprovada en ils retgavs da facultad – ha danovamain surpassà il preventiv. Ils ulteriurs retgavs da facultad nets èn stads per 14.9 milliuns francs pli auts che planisads. Da quels pon 7.2 milliuns francs vegnir attribuids a correcturas da la valitaziun d'immobiglias e da vaglias. In'ulteriura meglieraziun da totalmain 17.6 milliuns francs visavi il preventiv resulta da las quotas vi da las entradas federalas. Impurtant è qua la quota vi da la taglia federala anticipada (+ 7.4 milliuns francs) sco er la quota dal retgav e da la gulivaziun da finanzas vi da las taglias federalas directas (+ 7.2 milliuns francs). Las indemnisaziuns (+ 8.2 milliuns francs) e las contribuziuns da la confederaziun per l'agen quint (+ 18.6 milliuns francs, da quai + 16.8 milliuns francs per il quint da las vias) han medemamain surpassà considerablamain las prognosas dal preventiv. Ils tschains d'aua èn dentant restads per 5.2 milliuns francs sut il preventiv.

Da la vart dals custs èn resultads custs supplementars cunzunt tar las amortisaziuns. Dapi l'onn 2005 vegnan las contribuziuns d'investiziun amortisadas a 100 % (avant a 50 %); quai n'ha dentant betg anc pudì vegnir resguardà en il preventiv 2006. En ils ulteriurs secturs da custs èn vegnids cuntanschids senza excepziuns megliers resultats che planisà. Tar ils custs da persunal è vegnida sutpassada la directiva dal preventiv per 2.2 milliuns francs resp. per 0.7 %. Cun totalmain 311.3 milliuns francs han ils custs reals cuntanschì in resultat ch'è en tut per 6.8 milliuns francs pli bass ch'il preventiv. Expensas pli grondas per il mantegniment da las vias sa chattan visavi custs pli pitschens en differents secturs. Cun in volumen total da 530.3 milliuns francs èn las contribuziuns chantunalas a terzas persunas restadas per 13.1 milliuns francs sut il preventiv, ma han surpassà il resultat da l'onn precedent per bunamain 31 milliuns francs (da quai tutgan 12 milliuns francs a contribuziuns per las assicuranzas socialas e 18 milliuns francs a l'independenza da la scola auta da pedagogia e da l'ospital da dunnas Fontana). Per la furmaziun èn vegnids impundids var 5 milliuns francs dapli. En ils ulteriurs secturs ha l'import dal preventiv pudì vegnir sutpassà senza excepziuns. Cunzunt las contribuziuns en ils fatgs da la sanadad èn restadas per 10.3 milliuns francs sut las valurs budgetadas, quai che po vegnir attribuì per part al fatg ch'igl èn vegnidas scuntradas differenzas da rendaquint dals onns precedents.

Quint d'investiziun

Sin donn e cust dal quint d'investiziun èn vegnids impundids totalmain 374.2 milliuns francs (onn precedent 375.7 milliuns francs). Da quels tutgan 131.9 milliuns francs al quint da las vias (onn precedent 149.6 milliuns francs). 

Il volumen d'investiziuns brut da 372.5 milliuns francs – ch'era vegnì permess dal cussegl grond cun il preventiv 2006 – è vegnì surpassà per 1.7 milliuns francs. Las investiziuns per la construcziun da vias èn dentant restadas per 12.5 milliuns francs sut il preventiv. Medemamain n'han ils meds ch'eran vegnids mess a disposiziun per construcziuns autas. per indrizs e per emprests da daners betg pudì vegnir tratgs a niz cumplainamain. Percunter han las contribuziuns chantunalas per investiziuns surpassà il preventiv per totalmain 4.4 milliuns francs. Mo gia al traffic public tutgan expensas supplementaras dad 8.8 milliuns francs. 

Las entradas d'investiziun cuntegnan duas posiziuns extraordinarias. D'ina vart sa tracti dal rembursament da chapital da dotaziun da la BCG en l'autezza da 20 milliuns francs e da l'autra vart da la transfurmaziun da chapital da dotaziun en chapital da CP da la BCG, e quai er en l'autezza da 20 milliuns francs. Senza resguardar quests posts spezials resultan entradas d'investiziun da 207.2 milliuns francs (onn precedent 227.5 milliuns francs). Suenter la deducziun da questas entradas imputablas restan investiziuns nettas da 167 milliuns francs (onn precedent 148.2 milliuns francs) che ston vegnir finanziadas dal chantun. La quota d'investiziun, q.v.d. la quota da las expensas d'investiziun rectifitgadas vi da las expensas totalas consolidadas (incl. contribuziuns transitoricas), sa chatta cun 17.6 % mo pauc sut la quota da l'onn precedent (18 %).

Quint da las vias

Las expensas totalas consolidadas da la finanziaziun speziala "vias" èn s'augmentadas levamain en cumparegliaziun cun l'onn precedent, e quai per 6.1 milliuns francs sin 347.1 milliuns francs. Las entradas totalas cumparegliablas èn medemamain s'augmentadas, e quai per 18.5 milliuns francs sin 350.8 milliuns francs. Da la finanziaziun speziala resulta pia in surpli dal retgav da 3.7 milliuns francs, e quai en cumparegliaziun cun in surpli d'expensas ch'era vegnì budgetà cun 15.6 milliuns francs. Suenter ch'il debit da las vias era vegnì amortisà cumplettamain la fin da l'onn 2005, preschenta il quint da las vias la fin da l'onn 2006 per l'emprima giada in dabun. 

Finanziaziun

Il quint current che serra cun in resultat positiv distgargia considerablamain il quint da finanziaziun. Il total da 324.3 milliuns francs dals meds or d'atgna finanziaziun (senza posiziuns extraordinarias) sa chatta per 133.7 milliuns francs sur la valur dal preventiv e per 75.4 milliuns francs sur il resultat da l'onn precedent. Da la cumparegliaziun dals meds or d'atgna finanziaziun e da las investiziuns nettas decisivas da 167 milliuns francs resulta in surpli da finanziaziun da 157.3 milliuns francs resp. in grad d'atgna finanziaziun da las investiziuns nettas da 194.2 % (onn precedent 167.9 %). Resguardond ils retgavs extraordinaris vegn reducì il debit chantunal betg cuvrì (chapital ester minus facultad finanziala), e quai da 438.0 milliuns francs l'onn precedent ad 8.5 milliuns francs la fin da l'onn 2006.

[image: image1.wmf]Quint 

Quint

Preventiv

2005 

2006

2006

milliuns CHF

%

QUINT CURRENT

2'758.1

Total da las expensas

2'211.2

2'174.3

36.9

1.7

2'236.9

Total senza expensas extraordinarias

2'211.2

2'174.3

36.9

1.7

da quai:

315.5

custs da persunal

292.0

294.2

-2.2

-0.7

300.0

custs reals

311.3

318.1

-6.8

-2.1

28.8

tschains passivs

19.4

20.1

-0.7

-3.5

6.1

amortisaziuns sin la facultad finanziala

8.2

4.9

3.3

67.3

166.7

amortisaziuns ordinarias sin la facultad administrativa

157.1

133.3

23.8

17.9

80.1

amortisaziuns suppl. sin la facultad administrativa

30.5

30.4

0.1

0.3

499.4

contribuziuns chantunalas a terzas persunas

530.3

543.4

-13.1

-2.4

423.5

contribuziuns transitoricas

430.1

436.9

-6.8

-1.6

2'838.8

Total dal retgav

2'568.3

2'219.9

348.4

15.7

2'327.6

Total senza retgav extraordinari

2'332.5

2'219.9

112.6

5.1

da quai:

695.0

taglias 

733.5

694.3

39.2

5.6

51.2

tschains d'aua, regals e concessiuns 

45.3

49.2

-3.9

-7.9

92.4

retgavs da facultad ordinaris 

100.9

77.3

23.6

30.5

163.4

indemnisaziuns

140.5

132.3

8.2

6.2

232.2

quotas vi d'entradas federalas

194.5

176.9

17.6

9.9

211.5

contribuziuns da la confederaziun per l'agen quint

247.0

228.4

18.6

8.1

423.5

contribuziuns transitoricas

430.1

436.9

-6.8

-1.6

80.7

Resultat total (surpli dal retgav)

357.1

45.6

311.5

10.0

custs extraordinaris e retgav extraordinari

-235.8

-235.8

90.7

Resultat ordinari (surpli dal retgav)

(senza posiziuns extraordinarias)

121.3

45.6

75.7

166.0

QUINT D'INVESTIZIUN

757.0

Expensas d'investiziun

374.2

372.5

1.7

0.5

375.7

Expensas d'investiziun senza posiziuns extraord.

374.2

372.5

1.7

0.5

da quai:

144.0

vias ed ulteriuras construcziuns bassas

128.0

140.5

-12.5

-8.9

6.4

construcziuns autas

8.0

9.9

-1.9

-19.2

5.7

mobiglias, maschinas, indrizs

9.1

12.2

-3.1

-25.4

3.9

emprests da daners e participaziuns

11.8

13.7

-1.9

-13.9

83.7

contribuziuns chantunalas per investiziuns

96.9

92.5

4.4

4.8

131.6

contribuziuns d'investiziun transitoricas

119.4

102.6

16.8

16.4

227.5

Entradas d'investiziun

247.2

200.3

46.9

23.4

227.5

Entradas d'investiziun senza posiziuns extraord.

207.2

200.3

6.9

3.4

da quai:

92.7

contribuziuns da la confederaziun per l'agen quint

83.5

95.7

-12.2

-12.7

131.6

contribuziuns transitoricas

119.4

102.6

16.8

16.4

529.5

Investiziuns nettas I

127.0

172.2

-45.2

-26.2

-381.3

expensas ed entradas extraordinarias

40.0

40.0

148.2

Investiziuns nettas II 

(senza posiziuns extraordinarias)

167.0

172.2

-5.2

-3.0

QUINT DA FINANZIAZIUN

(senza posiziuns extraordinarias)

148.2

investiziuns nettas II  

167.0

172.2

-5.2

-3.0

248.9

atgna finanziaziun

324.3

190.6

133.7

70.1

100.7

Surpli da finanziaziun

157.3

18.4

138.9

754.9

167.9%

Grad d'atgna finanziaziun

194.2%

110.7%

QUINT GENERAL

(senza posiziuns extraordinarias)

2'093.2

expensas totalas consolidadas I

 *)

2'125.5

2'123.4

2.1

0.1

2'193.9

entradas totalas consolidadas I

 *)

2'282.8

2'141.8

141.0

6.6

*)

 inclusiv contribuziuns transitoricas

SURVISTA DAL QUINT DAL CHANTUN GRISCHUN 2006

Divergenza

dal preventiv

milliuns CHF


1
5

